
2023 წლის საუკეთესო პრაქტიკის პროგრამაში მონაწილეობაზე
თელავის  მუნიციპალიტეტი

1. პრაქტიკის/ინიციატივის სათაური: 
(სათაურში მოკლედ უნდა მიეთითოს პროექტის შინაარსი)
საჯარო კონსულტაცია CivicLab  მეთოდოლოგიის გამოყენებით - მუნიციპალიტეტის ეკონომიკური განვითარების 2023-2024წ.წ. სამოქმედო გეგმის შემუშავებისათვის
      

2. პრაქტიკის/ინიციატივის ავტორი/ინიციატორი: 
თელავის მუნიციპალიტეტი

3. მუნიციპალიტეტის ზოგადი მონაცემები: 
(ძირითადი/ზოგადი ინფორმაცია მუნიციპალიტეტის შესახებ: დასახელება, გეოგრაფიული მდებარეობა, მოსახლეობის რაოდენობა, და ა.შ. მაქსიმუმ ნახევარი გვერდი)
         თელავის მუნიციპალიტეტი მდებარეობს საქართველოს ჩრდილოეთ-აღმოსავლეთით და  კახეთის რეგიონის მუნიციპალურ ცენტრს წარმოადგენს.   თელავის მუნიციპალიტეტის ფართობი - 1 094 500 000 კვ.მ. ქ.თელავის ფართობი - 16 840 000 კვ.მ.  ხოლო სოფლების ფართობი -1 077 650 000 კვ.მ. 
 თელავის მუნიციპალიტეტი შედგება 27 ადმინისტრაციული ერთეულისგან, რომელიც აერთიანებს ქალაქ თელავს და 29 სოფელს.
	თელავის მუნიციპალიტეტს ჩრდილოეთით და დასავლეთით ესაზღვრება  ახმეტის მუნიციპალიტეტი, ჩრდილო-აღმოსავლეთით დაღესტნის რესპუბლიკა, აღმოსავლეთით ყვარლის, სამხრეთ-აღმოსავლეთით გურჯაანის, სამხრეთ დასავლეთით საგარეჯოს მუნიციპალიტეტები.
მუნიციპალიტეტი აერთიანებს ქალაქ თელავსა და 29 სოფელს. მუნიციპალიტეტში 5 (ხუთი) დიდი სოფელია, რომელთა მოსახლეობის რაოდენობა აღემატება 2500 (ორიათას ხუთას) ადამიანს. მუნიციპალიტეტში 5 სოფელი სარგებლობს მაღალმთიანი სტატუსით.
თელავის მუნიციპალიტეტში მცხოვრებ 65 წელს გადაცილებულთა რაოდენობა 6 337- ია, რაც მუნიციპალიტეტის მოსახლეობის 16%-ს შეადგენს; შრომისუნარიანი მოსახლეობა (18-64 წლის) 36 576 ადამიანია - საერთო რაოდენობის 63%; 18 წლამდე მოსახლეობის წილი კი 21%-ია (7 893 ადამიანი). მუნიციპალიტეტში მოსახლეობის 8,8 % შეადგენს აზერბაიჯანული მოსახლეობა. (4 894 ადამიანი ). 

მუნიციპალიტეტის  ეკონომიკაში მნიშვნელოვანი ხვედრითი წილით გამოირჩევა მრეწველობა, მათ შორის ღვინის ქარხნები.  მათ მიერ  ექსპორტირებული პროდუქციის საერთო რაოდენობა წელიწადში 15 მილიონ ბოთლს აღწევს, რაც მთელი საქართველოს ექსპორტის დაახლოებით 20% შეადგენს. 
რეგისტრირებული სუბიექტების მიხედვით ადგილობრივი ეკონომიკის ძირითადი სექტორებია ვაჭრობა (53%), სოფლის მეურნეობა (28%),  მრეწველობა (5%), მშენებლობა (5%) და მომსახურება (9%). 2017 წლისათვის თელავის მუნიციპალიტეტში რეგისტრირებულია 1000-მდე  სამეწარმეო სუბიექტი 

4. მუნიციპალიტეტის მახასიათებლები: 
თელავი კახეთის რეგიონის ადმინისტრაციული ცენტრია. მნიშვნელოვან როლს ასრულებს  მუნიციპალიტეტის სიახლოვე დედაქალაქთან. თელავის მუნიციპალიტეტი დამეგობრებულია ევროპის ქვეყნების ქალაქებთან და მათთან ერთად ახორციელებს სხვადასხვა მიმართულების პროექტებს. მუნიციპალიტეტი  თანამშრომლობს რეგიონის მასშტაბით მოქმედ ორმოცამდე ადგილობრივი თუ საერთაშორისო არასამთავრობო ორგანიზაციასთან, რომლებიც მუშაობენ  ადგილობრივი თვითმმართველობის პროცესში მოქალაქეთა ქმედით ჩართულობის გაზრდაზე.  ამის დასტურია, სხვადასხვა არასამთავრობო ორგანიზაციებთან გაფორმებული ურთიერთთანამშრომლომის მემორანდუმები და საერთაშორისო ორგანიზაციებთან თანამშრომლობის კარგი პრაქტიკა (ეროვნულ-დემოკრატიული ინსტიტუტი (NDI), გერმანიის საერთაშორისო თანამშრომლობის საზოგადოება (GIZ), გაეროს განვითარების პროგრამა (UNDP), აღმოსავლეთ ევროპის ცენტრი მრავალპარტიული დემოკრატიისთვის (EECMD), მიგრაციის საერთაშორისო ორგანიზაცია (IOM)).
თელავის მუნიციპალიტეტი  გამორჩეული  მუნიციპალიტეტია, 	როგორც  გეოგრაფიული მდებარეობით, ასევე   ისტორიულ -კულტურული	 და	ღვინის	ტურიზმის  განვითარების დონით;	ამავე	დროს, თელავი	კახეთის  რეგიონის საუნივერსიტეტო  ქალაქიცაა.

მუნიციპალიტეტში 2018 წლიდან  შექმნილია გენდერული თანასწორობის საბჭო რომელიც თანამშრომლობს მუნიციპალიტეტთან გენდერულად მგრძნობიარე მუნიციპალური ბიუჯეტისა და მოსახლეობის საჭიროებებზე მორგებული პროგრამების შესაქმნელად. გენდერული თანასწორობის საბჭოს ხელმძღვანელობს საკრებულოს თავმჯდომარე. უნდა აღინიშნოს ის ფაქტი, რომ გადაწყვეტილების მიმღები პირის მიერ საბჭოს ხელმძღვანელობა მეტად ქმედუნარიანს  ხდის საბჭოს. მუნიციპალიტეტში მოქმედებს გენდერული თანასწორობის ხელშეწყობის ქვე-პროგრამა რომელსაც გააჩნია შესაბამისი ბიუჯეტი . 


5. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)
	მიუხედავად იმისა, რომ  გადაიდგა მნიშვნელოვანი ნაბიჯები ადგილობრივი ხელისუფლების რეფორმებისა და დეცენტრალიზაციის კუთხით და  აქტიურად მიმდინარეობს  მოქალაქეთა ადგილობრივი ხელისუფლების  საქმიანობის პროცესში მონაწილეობის ინსტიტუციური მექანიზმების დანერგვა,  კვლავ არსებობს გამოწვევები, რომლის წინაშე დღესაც დგას ადგილობრივი თვითმმართველობა. არსებული გამოწვევების დაძლევა მოითხოვს მზაობას, როგორც ადგილობრივი თვითმმართველობის, ასევე თავად მოსახლეობის მხრიდან.
მნიშვნელოვანია, რომ თელავის მუნიციპალიტეტს  ადგილობრივი თვითმმართველობაში მოქალაქეთა ჩართულობის ტრადიცია აქვს,   რომელიც დაკავშირებულია  1906 წლის 8 იანვარს სოფელ გულგულაში,  კომუნას დაარსებასთან. მასში 190-დან 120 ოჯახი გაწევრიანდა. აღნიშნულმა კომუნამ წვრილმასშტაბიანი კოლექტიური დაგეგმარებისა და აქტივობის უპირატესობა წარმოაჩინა და   სოფლის ცხოვრება მნიშვნელოვნად გააუმჯობესა. აღნიშნული მაგალითი საზოგადოების ჩართულობის საუკეთესო პრაქტიკად ითვლება, თუმცა, იგი დღეს უკვე ისტორიაა;  გვმართებს ახალი გამოწვევების წინაშე დავდგეთ პირისპირ  და ვიყოთ პირველები საზოგადოების ადგილობრივი თვითმმართველობის საქმიანობაში ჩართვის საქმეში,  მუნიციპალიტეტის წინაშე არსებული გამოწვევებიდან ყველაზე  მწვავედ დგას მოსახლეობაში ინფორმაციის ნაკლებობა ადგილობრივი თითმმართველობის ორგანოების კომპეტენციების, მათ მიერ მიწოდებული სერვისების შესახებ, განსაკუთრებით მუნიციპალიტეტის აზერბაიჯანულ თემში, რომელიც შეადგენს ადგილობრივი მოსახლეობის 8,8 %-ს.  მუნიციპალიტეტში მოსახლეობის ურბანიზაციის დონე საკმაოდ დაბალია, მოსახლეობის ნახევარზე მეტი ცხოვრობს სოფლად (სოფლის მოსახლეობა მუნიციპალიტეტში 35,700), სადაც ხელმისაწვდომობა ინტერნეტზე და ინფორმაციის ალტერნატიულ საშუალებებზე საკმაოდ დაბალია. 
ყოველივე ზემოაღნიშნულიდან გამომდინარე, სამოქალაქო ჩართულობის მარეგულირებელი ჩარჩოს და არსებული პრაქტიკის გაუმჯობესების მიზნით,  თელავის მუნიციპალიტეტმა მონაწილეობა მიიღო  ევროპის საბჭოს მიერ გამოცხადებულ კონკურსში  „მონაწილეობითი დემოკრატიისა და ადამიანის უფლებების გაძლიერება ადგილობრივ დონეზე საქართველოში“, 
6.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)
             
· აქტივობათა გეგმა/გრაფიკი (გთხოვთ წარმოადგინოთ ცხრილის სახით);
თელავის მუნიციპალიტეტის საკრებულოსა და მერიის ერთობლივი ინიციატივით ევროპის საბჭოს „მონაწილეობითი დემოკრატიისა და ადამიანის უფლებების გაძლიერება ადგილობრივ დონეზე საქართველოში“ პროექტში მონაწილეობის მისაღებად, კონკურსის წესებიდან გამომდინარე  თელავის მუნიციპალიტეტის მერის ხელმოწერით გაიგზავნა კონკურსში  მონაწილეობისათვის ინტერესის გამოხატვის წერილი, სადაც მუნიციპალიტეტმა გამოხატა მზაობა, ხელი შეეწყო სამოქალაქო მონაწილეობისა და დემოკრატიული პროცესების გაძლიერებას მის თემში. 
კონკურსში შერჩევის შემდგომ ევროპის საბჭოსა და თელავის მუნიციპალიტეტის მერიას შორის გაფორმდა ურთიერთთანამშრომლობის მემორანდუმი, რამაც საფუძველი ჩაეყარა მუნიციპალიტეტის თანამშრომლობას ევროპის საბჭოს პროექტთან.
მემორანდუმის გაფორმების შემდგომ მოხდა მუნიციპალიტეტის შეფასება მუნიციპალიტეტში სამოქალაქო ჩართულობის მარეგულირებელი ჩარჩოსა და არსებული პრაქტიკის გასაუმჯობესებლად;

ევროპის საბჭოს მონაწილეობითი ინსტრუმენტების გაცნობა პროექტში ჩართული საკონტაქტო პირებისათვის  სამოქალაქო მონაწილეობა ადგილობრივ დონეზე გადაწყვეტილების მიღების პროცესში 

მუნიციპალიტეტის მიერ მეთოდოლოგიის შერჩევის შემდეგ 25-26 მარტს, თელავის მუნიციპალიტეტში, იაკობ გოგებაშვილის სახელობის თელავის უნივერსიტეტში საზოგადოების სხვადასხვა სფეროს წარმომადგენელების ჩართულობით გაიმართა საჯარო საკონსულტაციო შეხვედრები ევროპის საბჭოს CivicLab მეთოდოლოგიის გამოყენებით.
საჯარო კონსულტაციების მთავარ მიზანს წარმოადგენდა თელავის მუნიციპალიტეტის ადგილობრივი ეკონომიკური განვითარების 2023-2024 წლების სამოქმედო გეგმის შემუშავება თანამონაწილეობითი მიდგომით.
საკონსულტაციო პროცესში უზრუნველყოფილი იქნა  სხვადასხვა მხარისა და სექტორის (სამოქალაქო, კერძო, საჯარო და ა.შ) წარმომადგენლების თანაბარი ჩართვა და მონაწილეობის შესაძლებლობა.  საჯარო კონსულტაციებში ჩართული იყო 30 მოქალაქე: 17 კაცი და 13 ქალი. 
მონაწილეები წარმოდგენილნი იყვენენ შემდეგი სექტორებიდან: ადგილობრივი ხელისუფლების 12, კერძო სექტორის 9, სამოქალაქო სექტორის 4 და აკადემური სექტორის 5 წარმომადგენელი. 
CivicLab-ის საჯარო კონსულტაციის მონაწილეები შეირჩნენ ღია რეგისტრაციის მეშვეობით, რომელიც ხელმისაწვდომი იყო თელავის მუნიციპალიტეტის ვებგვერდსა და სოციალური მედიის ფეისბუქ პლათფორმაზე. 
პროცესი მიმდინარეობდა ორი დღის განმავლობაში, პარალელურად 3 ჯგუფში, სადაც მონაწილეები გადანაწილდნენ, ე.წ.: “შუქნიშნის “მეთოდით, რომელიც უზრუნველყოფს თითოეულ საკონსულტაციო ჯგუფში ყველა სექტორის წარმომადგენლის მონაწილეობასა და კონსულტაციის პროცესის ინკლუზიურობას. თითოეული ჯგუფი მუშაობდა ინდივიდუალურ დავალებაზე. ჯგუფები თანაბარი იყო როგორც მონაწილეთა რაოდენობით, ასევე მათში სხვადასხვა სექტორის წარმომადგენელთა გადანაწილების პროპორციით. 
საკონსულტაციო შეხვედრაზე მოსულ მოქალაქეებს შეხვედრის მიზანსა და მნიშვნელობაზე ინფორმაცია მიაწოდეს თელავის მუნიციპლიტეტის მერმა და საკრებულოს თავმჯდომარემ, ხოლო ევროპის საბჭოს ექპერტებმა civiclab მეთოდოლოგიის პრინციპები და ტექნიკური დეტალები გააცნეს. მონაწილეები საკონსულტაციო მაგიდაზე თანაბარი რაოდენობით (10-10) სამ თემატურ ჯგუფში  გადანაწილდნენ, რომელსაც ფასილიტაციას ევროპის საბჭოს ექსპერტები უწევდნენ. წინასწარ გაწერილი დღის წესრიგის შესაბამისად კონსულტაციის პროცესი დაიწყო 25 მარტს და დასრულდა 26 მარტს. 
საჯარო კონსულტაციის შედეგად მიღებული იდეების საშუალებით ევროპის საბჭოს მიერ მომზადდა მუნიციპალიტეტის ეკონომიკური განვითარების გეგმის პროექტი და წარედგინა მუნიციპალიტეტს.
იმისათვის რომ წახალისებულიყო მუნიციპალიტეტში მოქალაქეების ჩართულობა ადგილობრივ დონეზე გადაწყვეტილების მიღების პროცესში. ევრპოპის საბჭოს ფინანსური მიერ ჩატარდა კამპანია ,,შეცვალე სცენარი’. ღონისძიებაში მონაწილეობდნენ ახალგაზრდები, დაინტერესებული მოქალაქეები, რომლებსაც ღონისძიების განმავლობაში ჰქონდათ შესაძლებლობა მიეღოთ მონაწილეობა ინტერაქტიულ პერფორმანსში, სადაც მონაწილეებს არ ჰქონდათ სხვა ალტერნატივა, გარდა იმისა, რომ ემოქმედათ და გაეუმჯობესებინათ გარემო. პერფორმანსმა აჩვენა, რომ მცირე ინიციატივებსაც კი შეუძლია საზოგადოებისთვის სასიკეთო მნიშვნელოვანი ცვლილება მოიტანოს.
გარდა პერფორმანსისა, ღონისძიების სპიკერებმა დამსწრეებს გაუზიარეს თავიანთი პირადი ისტორიები იმის შესახებ, თუ როგორ მოიპოვეს მათმა ინიციატივებმა საზოგადოების მხარდაჭერა  და მუნიციპალიტეტთან აქტიური თანამშრომლობით მიაღწიეს მნიშვნელოვან ცვლილებებს.

ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი -  არასაკუთარი -  ევროპის საბჭოს ექსპერტთა ჯგუფი
ბ) ფინანსური -  ევროპის საბჭო 
გ) გამოყენებული მატერიალურ-ტექნიკური რესურსი - საკუთარი- თელავის მუნიციპალიტეტის მერია

7. მიღწეული შედეგი და დადებითი გავლენა: 
(დეტალური, დოკუმენტირებული ინფორმაცია მიღწეული შედეგების შესახებ)



8. მიღებული გამოცდილება და გაკეთებული დასკვნები:
(ამ ნაწილში მოცემული უნდა იყოს პროექტის განმახორციელებლის  რჩევები და მოკლე გზამკვლევი იმათთვის, ვინც ეცდება აღნიშნული წარმატებული პრაქტიკა დანერგოს თავის მუნიციპალიეტეტში)

თელავის მუნიციპალიტეტში ეს იყო  საჯარო კონსულტაციის ჩატარების პრეცენდენტი. მუნიციპალიტეტში დაინერგა საჯარო კონსულტაციების პრაქტიკა. უშუალოდ კონსულტაციის პროცესში ჩართული იყვნენ მერიის წარმომადგენლები, რათა მიეღოთ გამოცდილება მეთოდოლოგიის წარმართვის შესახებ.   ამასთან მომზადებულ იქნა მუნიციპალიტეტის ეკონომიკური განვითარების 2022-2023წ.წ. სამოქმედო გეგმის პროექტი.  

9. საკრებულოს როლი:
ევროპის საბჭოს პროექტში „მონაწილეობითი დემოკრატიისა და ადამიანის უფლებების გაძლიერება ადგილობრივ დონეზე საქართველოში“ მონაწილეობის მიღების მხარდამჭერი იყო თელავის მუნიციპალიტეტის საკრებულოს თავმჯდომარე. 
მუნიციპალიტეტის სამუშაო ჯგუფში ჩართული იყო ასევე თელავის მუნიციპალიტეტის საკრებულოს ეკონომიკისა და ქონების მართვის კომისიის თავმჯდომარე.

10. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
ევროპის საბჭოს მხარდაჭერით მუნიციპალიტეტში დაინერგა საჯარო კონსულტაციის CivicLab მეთოდოლოგია , მუნიციპალიტეტს გააჩნია ადამიანური რესურსი მნიშვნელოვანი დოკუმენტების შემუშავების პროცესში გამოიყენოს კონსულტაციის აღნიშნული მეთოდი.
11. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 

ნელი აბეჩხრიშვილი - თელავის მუნიციპალიტეტის ,,ქალთა ოთახის“ მენეჯერი;  თელავის მუნიციპალიტეტის მერიის ადმინისტრაციული სამსახურის მოქალაქეთა მომსახურების საქმის წარმოების საზოგადოებასთან ურთიერთობისა და მატერიალურ-ტექნიკური უზრუნველყოფის უფროსი სპეციალისტი. თელავის მუნიციპალიტეტში გენდერულ თანასწორობაზე პასუხისმგებელი პირი.

ტელ: 599 56 02 83
ელ-ფოსტა: abechkhrishvilin@gmail.com

პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.
ნელი აბეჩხრიშვილი - თელავის მუნიციპალიტეტის ,,ქალთა ოთახის“ მენეჯერი;  თელავის მუნიციპალიტეტის მერიის ადმინისტრაციული სამსახურის მოქალაქეთა მომსახურების საქმის წარმოების საზოგადოებასთან ურთიერთობისა და მატერიალურ-ტექნიკური უზრუნველყოფის უფროსი სპეციალისტი. თელავის მუნიციპალიტეტში გენდერულ თანასწორობაზე პასუხისმგებელი პირი.

ტელ: 599 56 02 83
ელ-ფოსტა: abechkhrishvilin@gmail.com

12. თანდართული დოკუმენტების/მასალების სია 
გთხოვთ განაცხადს თან დაურთოთ:
ა) პროექტის განხორციელების პროცესში შექმნილი დოკუმენტები;
ბ) პროექტთან დაკავშირებით გამოქვეყნებული ანგარიშები (მ.შ.: მერის, საკრებულოს წევრის ანგარიშები);
გ) ადგილობრივი ეკონომიკური განვითერბის გეგმა, სტრატეგია ან სხვა დოკუმენტი, რომელიც კავშირშია პროექტის განხორციელებასთან;
გ) პროექტის განხორციელების,  სხდომების, მოსახლეობასთან შეხვედრების ამსახველი ფოტო-ვიდეო მასალა ან შესაბამისი ლინკი.




